
Аңдатпа. Мақалада Қазақстандағы киелі туризмді цифрлық жаңғыртудың 
моделі ұсынылады. Зерттеу 2023–2024 жылдар деректері, халықаралық еңбектер 
жəне қазақстандық контекстке негізделді. Нəтижелер ішкі туристер мен көрші 
елдер қонақтарының сұраныста басым екенін, ал шалғай нарықтардың үлесі 
шектеулі екенін көрсетті. Негізгі тəуекелдер ретінде Түркістан мен 
Маңғыстаудағы маусымдық жүктемелер, деректердің бытыраңқылығы, 
цифрлық теңсіздік жəне экологиялық-мəдени осалдықтар анықталды. 
Ұсынылған шешімдер қатарында Sacred Kazakhstan модулі, big data негізіндегі 
уақыттық квоталау, DMO-панелі, AR/VR технологиялары, «жасыл» логистика 
жəне этикалық модерация бар. Жобаның пилоттық сынағы Alatau City негізінде 
қарастырылды. 

 
Түйін сөздер: киелі туризм; цифрландыру; келушілер ағынын басқару; 

үлкен деректер; мобильді қосымшалар; VR/AR; смарт-дестинациялар; 
Қазақстан. 

 
Кіріспе 
Киелі туризм – бұл мəдени жадта жəне тəжірибеде «қасиетті» мəнге ие 

орындарға бару: түркі əлемінің мавзолейлері, сопылық дəстүрдің əулие 
орындары (оның ішінде Түркістандағы Қожа Ахмет Ясауи кесенесі), 
Маңғыстаудың некропольдері мен рəсімдік ландшафттары, сондай-ақ табиғи 
«күш орындары». Осы кезекте, киелі туризм мен діни туризмді ажырату 
маңызды: діни туризм конфессиялық тəжірибелер мен қажылыққа бағытталса, 
киелі туризм ауқымдырақ сипатқа ие жəне көпэтносты рухани жадты, жергілікті 
дəстүрлерді, материалдық емес мұра элементтерін қамтиды. Бұл айырмашылық 
басқарушылық талаптарды айқындайды: тыныштық режимін 
сақтау,келушілердің мінез-құлық нормалары, аймақты функционалды бөлу, 
мəдени интерпретация жəне қауымдастық-иелердің қатысуы. 

https://urcapk.com/economy-policy/the-path-to-prosperity-growing-pakistans-economy-through-sustainable-tourism/
https://urcapk.com/economy-policy/the-path-to-prosperity-growing-pakistans-economy-through-sustainable-tourism/
mailto:muratbekovadinazz@mail.ru

Жұмыстың өзектілігі үш факторға негізделеді. Біріншіден, сұраныс 
құрылымының өзгеруі: ашық деректерге сəйкес, 2023 жылы Қазақстанда 
халықаралық келулердің айтарлықтай қалпына келуі байқалды (шамамен 8,4 млн 
халықаралық сапар) жəне ішкі сапарлар 9–10 млн-нан асты, 2022 жылғы 8,6 млн-
мен салыстырғанда [1]. Алайда «шалғай» нарықтардың киелі туризм сегменті əлі 
де тар көлемді болып қалып отыр, ал негізгі келушілер ішкі туристтер мен 
көршілес елдерден келген қонақтардан тұрады. Екіншіден, Түркістанға жəне 
Маңғыстау киелі ландшафттарына түсетін маусымдық жүктемелер 
инфрақұрылымдық сыйымдылықтан жылдам өсуде. Үшіншіден, елдің цифрлық 
күн тəртібі – Президент Қ.Ж. Тоқаев атап өткендей, Қазақстан «5G, үлкен 
деректер, ақылды қалаларға бейімделген заңнаманы қалыптастырып, туризмді 
дамытуға жəне қызмет сапасын цифрлық шешімдер арқылы арттыруға ерекше 
көңіл бөлуі тиіс» [2]. Осы тұрғыдан алғанда, жүзеге асырылуы жоспарланған 
Alatau City жобасы – толық форматтағы smart-басқару жүйесін енгізетін 
алғашқы алаң. Бұл жоба туристік цифрлық сервистерді тəжірибеден өткізуге 
арналған тиімді «сынақ алаңы» бола алады [3], [4]. 

Зерттеудің мақсаты – 2023–2024 жылдардағы деректерді, халықаралық 
тəжірибелерді жəне ұлттық контекстті талдау негізінде Қазақстандағы киелі 
туризмнің тұрақты дамуын қамтамасыз ететін цифрландыру тетіктерін негіздеу 
болып табылады. Осы мақсатқа сəйкес зерттеудің міндеттері теориялық шолу 
жүргізуді, ұғымдық аппаратты нақтылауды, негізгі тəуекелдерді анықтауды 
жəне енгізу архитектурасымен бірге практикалық шешімдерді əзірлеуді 
қамтиды. 

Əлемдік ғылыми ортада туризмді цифрландыру басқарушылықты 
қамтамасыз етудің, тиімділікті арттырудың жəне мұраларды сақтаудың негізгі 
құралы ретінде қарастырылады. Зерттеулер көрсеткендей, платформалық 
үлгілер, дестинациялардың цифрлық егіздері жəне басқару панельдері 
(DMS/DMMO) ашықтықты арттырып, туристік ағындарды нақты уақыт 
режимінде реттеуге мүмкіндік береді [5]. Үлкен деректерді (телеком-
агрегаторлар, Wi-Fi сынамалары, кассалық талдау, бейнеаналитика) біріктіру 
болжау сапасын жақсартып, келушілерді қайта бөлуге жағдай жасайды, бұл 
əсіресе мəдени нысандардың осал санатына маңызды [6]. Пандемиядан кейінгі 
еңбектерде байланыссыз сервистерді жеделдету, электронды верификация жəне 
VR/AR технологияларын «қорғаушы» қолжетімділік формасы ретінде пайдалану 
мəселесі ерекше атап өтіледі [7], [8]. Ал мəдени сезімталдықты сақтау, 
қауымдастық-иелердің қатысуы жəне цифрлық ортада сакральды 
тəжірибелердің профанациясын болдырмау мəселелері ресейлік ғалымдардың 
еңбектерінде жан-жақты қарастырылған. 

Қазақстандық зерттеушілер ұлттық туристік портал Kazakhstan.travel 
функционалын жетілдіру қажеттігін атап өтеді: онлайн-сатып алу мен брондау 
мүмкіндіктерін күшейту, жүйелі түрде кері байланыс жинау жəне қызмет 
сапасын бағалау аналитикасын енгізу, сонымен қатар қалалық 
дестинациялардың тиімділік метрикаларын (UNWTO–WTCF) қолдану жəне 
ашық деректерді интеграциялау [9]. Киелі туризм бойынша жарияланымдарда 
оның ұлттық бірегейлікті нығайтудағы жəне ішкі туризмді арттырудағы рөлі 

айқындалады, алайда сонымен бірге этикалық медициясыз коммерцияландыру 
мен «музейлендіру» сияқты қауіптердің бар екендігі көрсетіледі. 

Соңғы екі жылдағы эмпирикалық деректер киелі туризмнің «ауырлық 
орталығының» ішкі нарық пен жақын шетелге қарай ығысқанын көрсетеді. 2023 
жылы халықаралық келулер шамамен 8,4 млн деңгейінде қалпына келіп, ішкі 
сапарлар көлемі 9–10 млн-нан асты. Бұл үрдіс пандемияға дейінгі «шалғай» 
нарықтарға бағытталған бағдардан айырмашылығын айқындайды. Дегенмен, 
келу құрылымында іскерлік, транзиттік жəне қонақтық мақсаттар басымдыққа 
ие. Осыған байланысты, киелі туризм əзірге сыртқы сұраныстың негізгі 
қозғаушы күші болып отырған жоқ, ал сакральды бағыттарға деген 
қызығушылықты негізінен ішкі туристтер мен көршілес елдердің тұрғындары 
қамтамасыз етуде [1]. Дəл осы конфигурация негізгі басқарушылық сын-
қатерлерді қалыптастырады: негізгі нысандарға (Түркістан; Маңғыстаудың киелі 
ландшафттары) түсетін жергілікті маусымдық жүктемелер, қолжетімділіктегі 
асимметрия (табиғи аймақтардағы «соңғы милядағы» байланыс əлсіздігі), 
сондай-ақ сакральды тəжірибелердің мəдени сезімталдығы мен келушілердің 
жаппай мінез-құлық үлгілері арасындағы алшақтық. 

Пиктік жүктемелер көбінесе «тар өткел» түрінде байқалады: мерекелік 
күндерде немесе маусымдық кезеңдерде тəуліктік ағым орташа көрсеткіштен 2–
3 есе артып, кезектердің пайда болуына, бейберекет топталуларға, тыныштық 
режимі мен фотоға түсіруге қойылған шектеулердің бұзылуына, сондай-ақ қоқыс 
көлемінің артуына əкеледі. Халықаралық зерттеулер мұндай жағдайда əмбебап 
шешім ретінде нақты уақыттағы деректерге негізделген уақыттық слоттар мен 
квоталау жүйесін енгізуді, сондай-ақ келушілер ағымын алдын ала болжауға 
арналған предиктивті модельдерді пайдалануды ұсынады [6]. Қазақстан 
жағдайында бірыңғай басқару панелінің жəне əртүрлі деректерді 
интеграциялаудың болмауы мұндай шешімдерді тек фрагменттік деңгейде іске 
асыруға мүмкіндік береді; басқару органдары мен операторлар көбіне жағдайды 
алдын ала болжаудың орнына, кейінгі салдарға əрекет етуге мəжбүр. 

Екінші тəуекел қабаты киелі туризм өнімін «шалғай» нарықтарға ұсыну 
тəсілімен байланысты. Халықаралық туризмнің қалпына келгеніне қарамастан, 
Қазақстанның сакральды турөнімі жаһандық цифрлық платформаларда шектеулі 
түрде көрініс тапқан: контент шашыраңқы, тілдік сегментация толық емес, 
транзакциялық тізбектер көпқадамды, ал бірыңғай маршруттық 
«паспорт/рұқсат» жəне үздіксіз төлем жүйесі жоқ. Бұл мəдени-танымдық 
мақсатпен саяхаттайтын туристер үшін қолайлылықты төмендетіп, таңдауды 
əлдеқайда танымал баламаларға аудартады. Мəдени сезімтал цифрлық 
интерпретация тек «əсем» контент ұсынумен шектелмейді, ол қауымдастық-
иелердің қатысуын, бейнелеу мен мінез-құлық этикасын сақтауды, сондай-ақ 
транзакциялардың «бір ғана қадамда» жүзеге асуын қамтамасыз етуді талап 
етеді. Мазмұн мен сервис бір интерфейсте тоғысқан жағдайда, конверсия 
ықтималдығы айтарлықтай артады. 

Үшінші тəуекел блогы — цифрлық теңсіздік. Киелі бағыттардың мақсатты 
аудиториясының елеулі бөлігін жасы үлкен адамдар мен көршілес елдердің 
ауылдық аймақтарынан келген қажылар құрайды. Олар үшін тұрақты интернет 

байланысын қажет ететін жəне көпқадамды операцияларды талап ететін күрделі 
мобильді интерфейстер елеулі кедергі болып отыр. Егер баламалы арналар 
(SMS-хабарламалар, дауыстық IVR) мен офлайн-режимдер (жадта сақталатын 
карталар, аудиогидтер, QR-нұсқаулықтар) ұсынылмаса, мұндай аудитория не 
мүлдем цифрлық кеңістіктен тыс қалады, не жергілікті офлайн-точкаларды 
шамадан тыс жүктейді, нəтижесінде басқарушылық тиімділік төмендейді. 2024 
жылғы халықаралық деректер де осыны растайды: мобильді коммерция мен 
əлеуметтік навигацияның өсуі əмбебап сипатқа ие емес, егде жастағы топтар бұл 
үрдіске баяу бейімделуде. Демек, туристік сервистердің архитектурасы 
инклюзивті болуы тиіс. 

Төртінші деңгейдегі тəуекелдер экологиялық жəне əлеуметтік-мəдени 
осалдықтармен байланысты. Қасиетті ландшафтар əсіресе шудың, қоқыстың, 
рұқсатсыз түсірілімнің жəне тыныштық тəртіптерінің бұзылуына өте сезімтал, 
бұл уақыт өте келе кеңістіктердің құнсыздануына əкеледі. Мəдени 
медиаторлықтың жетіспеуі мəселені күрделендіреді: көптеген келушілер 
қасиетті аймақтарда ойын-сауық ортасына тəн əдеттегі мінез-құлық үлгілерін 
қайталайды, оның орынсыз екенін аңғармайды. Сондай-ақ мəдени мұра 
саласында VR/AR технологияларын қолдануға арналған қолданбалы 
зерттеулерде көрсетілгендей, интерпретацияның бір бөлігін виртуалды немесе 
толықтырылған шынайылыққа көшіру жəне мінез-құлыққа қатысты «жұмсақ» 
нұсқаулар енгізу физикалық ортаға түсетін жүктемені азайтып, профанация 
қаупін төмендетеді əрі терең мазмұнды тəжірибені сақтап қалуға мүмкіндік 
береді. 

Бесінші деңгейдегі тəуекелдер институционалдық үйлестірумен 
байланысты. Қасиетті туризм бір мезетте бірнеше саланың тоғысқан жерінде 
орналасқан: мəдениет, дін, экология, көлік, цифрлық даму жəне жергілікті 
басқару. Алайда бірыңғай деректер стандарттары мен API-лердің, 
телекоммуникация жəне көлік операторларымен деректер алмасу 
регламенттерінің, сондай-ақ ведомствоаралық жоспарлау циклдарының 
болмауы жағдайында «ақылды» басқару үдерісі фрагментарлы сипатта қалады. 
«Ақылды қалалардың» тəжірибесі көрсеткендей, деректер хабтарын құру жəне 
бейтарап бағалау əдістемелерін қолдану жоспарлау үдерісін анағұрлым 
болжамды əрі ашық етеді. 

Шешімдерді қалыптастыру тұтас архитектураны қажет етеді. «Өнім мен 
коммуникация» деңгейінде Kazakhstan.travel экожүйесіне енгізілген Sacred 
Kazakhstan интеграциялық модулін əзірлеу маңызды, онда мобильді қосымша 
«бірінші экран» рөлін атқарады. Бұл модуль бір мезетте мəдени интерпретация 
мен сервистік қызметтерді қамтуы тиіс: көптілді аудиогидтер, этикалық 
кодекстер, офлайн-карталар, мінез-құлық ережелері мен шектеулер (фото/видео 
түсіру, тыныштық режимдері), сондай-ақ транзакциялық контур — сезімтал 
аймақтарға уақыттық слоттарды брондау, бірыңғай «қасиетті рұқсаттама», 
тіркеу жүйелерімен жəне төлеммен интеграция. Инклюзивтілік үшін балама 
коммуникация арналары қажет: SMS-ескертпелер, дауыстық IVR, баспа 
түріндегі QR-гидтер, жергілікті жерде орналасқан «цифрлық көмекшілер». 
Мұндай дизайн туристік сервисті платформаландыру жөніндегі халықаралық 

тəжірибелерге сəйкес келеді жəне тұтынушы тəжірибесінің бүкіл тізбегіндегі 
«үйкелісті» азайтады. 

«Сұранысты басқару жəне маршруттау» деңгейінде негізгі мəселе — 
кезеңдік жүктемені төмендету. Бұл үшін үлкен деректерге сүйенген уақыттық 
слоттар мен динамикалық квоталау жүйесін енгізу қажет. Біріктірілген телеком-
агрегаттар, Wi-Fi үлгілері, кассалық аналитика мен бейнебақылау деректері 
DMO-ның бірыңғай панеліне қосылып, нақты уақыттағы трафикті көруге, 
келушілердің ағымын болжауға, шекті деңгейге жеткенде слоттарды жабуға 
жəне ағынды «сателлиттік» локацияларға бағыттауға мүмкіндік береді. 
Халықаралық зерттеулер мұндай шаралардың көрсеткіштерді 15–30% 
төмендетіп, келушілер ағынын теңестіретінін дəлелдейді [8]. Қазақстан үшін 
анонимдендірілген деректермен алмасудың құқықтық жəне техникалық 
мүмкіндігін қамтамасыз ету, нысандар мен маршруттарға арналған 
метадеректердің бірыңғай схемасын енгізу (оның ішінде тыныштық режимдері, 
фото-ережелер, дресс-код, зонирлеу сияқты сезімталдық өрістері) жəне 
ведомствоаралық үйлестіру шешуші мəнге ие. Бұл тұрғыда «ақылды қалалар» 
мен жобаланған Alatau City тəжірибесін пайдалану өзекті: қалалық деректер 
хабы, үйлесімді API-лер, бірыңғай сəйкестендіру жəне төлем жүйесі. 

«Келу жəне интерпретация» деңгейінде мəндік тəжірибенің бір бөлігін 
цифрлық кеңістікке көшіру қажет. AR-қабаттар ою-өрнектерді, эпиграфиканы, 
көзге көрінбейтін тарихи қабаттарды қасиетті жерден тыс оқуға мүмкіндік беріп, 
физикалық болу уақытын қысқартады жəне нысандардың зақымдану қаупін 
төмендетеді. VR-үлгілер мектеп оқушыларына, мүмкіндігі шектеулі азаматтарға 
жəне «алыс» нарықтарға білім беру мен инклюзивті қолжетімділікті қамтамасыз 
етеді, бұл сапарға дейін объектілермен танысуға əрі саналы, дайындалған келуді 
қалыптастыруға ықпал етеді. Сонымен қатар, қосымшадағы жəне ақпараттық 
тақтайшалардағы «жұмсақ» нұсқаулар (тыныштық сақтау, қозғалыс схемалары, 
қоқыс жəшіктерінің орналасуы) көпшілік мінез-құлық үлгілерін қатаң реттеусіз 
түзетеді, бұл шаралардың əлеуметтік қабылдануын арттырады. Алайда мұндай 
цифрлық қабаттар міндетті түрде қауымдастық сақтаушыларының, 
дінтанушылардың жəне музей мамандарының қатысуымен жасалуы тиіс, 
мəдениетке сезімтал интерпретация мағынаны профанациядан жəне дəстүрлерді 
бұзудан қорғайды. 

«Басқарушылық талдау жəне реттеу» деңгейінде басқару органдарына 
бірыңғай DMO панелі қажет. Əртүрлі дереккөздерден алынған ағындарды — 
телеком-агрегаттар, шу/эрозия/қоқыс сенсорлары, POS-транзакциялар, 
портал/қосымша белсенділігі — интеграциялау «жылу карталарын» визуалдауға, 
ерте ескерту жасауға, броньдауды автоматты түрде жабуға жəне трафикті қайта 
бағыттайтын ұсыныстық модельдер құруға мүмкіндік береді. Мұндай панель 
аймақтар мен нысандардың цифрлық дайындық деңгейін бейтарап бағалау 
əдістемесіне негізделуі қажет. 

Осылайша зерттеу өз мақсатына жетеді: 2023–2024 жылдардағы өзекті 
деректерге, халықаралық əдебиеттерге жəне қазақстандық контекстке сүйене 
отырып, киелі туризмді цифрлық жаңғыртудың практикалық архитектурасы 
негізделді. Негізгі тұжырым мынада: тұрақтылық тек қана туристік ағындарды 

бақылаумен шектелмейді, ол мəндер мен технологиялардың үйлесімі болып 
табылады. Бұл дегеніміз — киелі нысандарды құрметпен түсіндіру, жергілікті 
қауымдастықтармен бірлескен басқару жəне деректермен дəл жұмыс жүргізу. 
Осындай конфигурацияда цифрландыру мақсат емес, ол мұраларды сақтау, 
тəжірибе сапасын арттыру жəне Қазақстанның туристік қызметтерінің бəсекеге 
қабілеттілігін нығайту құралы ретінде көрінеді. 

Əдіснамалық тұрғыдан алғанда, цифрлық дайындықты бағалауда 
ұсынылған бейтарап тəсіл аймақтарды салыстыруға, «енгізуге дайын» топтарды 
айқындауға жəне инвестицияларды нысаналы түрде жоспарлауға мүмкіндік 
береді. Ең үздік тəжірибелерді Alatau City «сынақ алаңы» арқылы көшіру жəне 
оларды негізгі киелі кластерлерде кезең-кезеңімен енгізу сапалы өнім мен ашық 
сервистік жүйеге сүйене отырып, «алыс» нарықтарға шығудың берік негізін 
қалайды. Бұл ретте ең бастысы — киелі мағына мен орынның қадір-қасиетін 
сақтау. 

технологиялар мен ESG (экологиялық, əлеуметтік, корпоративтік басқару) 
қағидаттарының өзара интеграциясының тиімділігі талданады. Зерттеудің 
өзектілігі климаттық өзгерістер, əлеуметтік жауапкершілікке сұраныстың артуы 
жəне цифрландырудың жеделдеуі сияқты жаһандық үрдістермен айқындалады. 
Мақсат – цифрлық шешімдер (Big Data, ЖИ, смарт-платформалар, блокчейн) мен 
ESG стандарттарын енгізудің саланың экономикалық, экологиялық жəне 
əлеуметтік орнықтылығын күшейтетіні жөніндегі гипотезаны эмпириялық 
негіздеу. Əдіснама ретінде кейс-стади жəне салалық деректерді талдау 
қолданылды. Нəтижелер Қазақстанда eQonaq, Tax Free, ұлттық портал 
Kazakhstan.travel, лицензиялау жəне инфрақұрылымдық цифрландыру сияқты 
бастамалар туристік ағындарды басқару, ашықтық пен қызмет сапасын 
жақсартатынын көрсетті; сонымен бірге деректердің бірыңғай экожүйесінің 
жоқтығы, көлеңкелі қызметтер, ESG бойынша нақты құқықтық базаның əлсіздігі 
шектеу ретінде айқындалды. Авторлар бірыңғай цифрлық платформа мен 
мобильді қосымша əзірлеуді, «жасыл» стандарттарды жəне экосертификаттауды, 
жергілікті қоғамдастықтардың қатысуын, кадрларды даярлауды, ұлттық 
деңгейде тұрақты туризм стандарттарын бекітуді ұсынады. Қорытындысында 
цифрлық технологиялар мен ESG-дің кешенді енгізілуі тұтынушы адалдығын, 
операциялық тиімділікті жəне дестинациялардың бəсекеге қабілеттілігін арттыра 
отырып, туризмнің ұзақ мерзімді орнықтылығын қамтамасыз ететіні 
дəлелденеді. 

Аннотация: В статье анализируется эффективность взаимной интеграции 
цифровых технологий и принципов ESG (экологическое, социальное, 
корпоративное управление) в устойчивом развитии туризма Казахстана. 
Актуальность исследования определяется глобальными тенденциями, такими 
как климатические изменения, рост спроса на социальную ответственность и 

